Ұлылық пен даналықтың белгісі.

 Әл-Фарабидің 1150 жылдығына орай
«Егер адамның өмір сүруінің басты мақсаты

 бақытқа –ең жоғары кәмелетке жету болса,

онда адам оны меңгеруге қабілетті 

нәрселердің бәрін алу керек»
                                                         Әл-Фараби «Адамның бақытқа кенелуінен»  
Қазақтың киелі топырағында туып,өсіп сан-салалы ғылымды меңгерген Аристотельден кейін Екінші Ұстаз атанған Әбу Насыр Мұхаммед ибн Мұхаммед ибн Тархан ибн Ұзлағ әл-Фараби ат-Түрки (870-950 жж.) Весидж (Оксус кентінде ) дүниеге келіп,балалық шағын өткізді.

  Орта Азияда  Шаш пен Самарқан ,біраз уақыт Бұхарада оқығаны туралы дерек бар.Иранның шахарлары :Исфақан,Хамадан,Рей қалаларында болады.[1]

 Бағдатта әл-Фараби білім алуға белсенді кіріседі.Тілдерді зерттейді,математика,медицина,астрономия,логика,философияны,поэзияны игереді.Әл-Фараби  түрлі ғылымдарды  төмендегідей топтарға бөледі:

· тіл туралы білім және оның бөлімдері:

· логика және оның бөлімдері;

· математикалық ғылымдар;

·  физика мен метафизика және оның бөлімдері;

· азаматтық ғылым және оның  бөлімдері,құқық және дін.

Әл-Фараби бойынша ,тіл туралы ғылым,сөздерді есте сақтау және олардың мағынасын ,заңдылықтарын білуден құралады. «Риторика», «Поэзия»(Өнер) туралы, «Әріптер кітабы» трактаттарын жазады.

Логика туралы еңбектері «Силлогизм», «Катагуриас» немесе «Категориялар» траттарын қамтиды. Әл-Фараби  логиканың ақиқатқа жеткізетінін ,ақылды түзейтінін сөз қылады.  Әл-Фарабидің математикасы арифметика,геометрия,оптика,жұлдыздар туралы ғылымды, музыка,ауыр салмақтар мен шебер әдістер туралы білімдерді қамтыған.Музыканы математикалық ғылымдарға жатқызып,оны музыка теориясы және қолданбалы музыка деп екіге бөледі. Физикаға қатысты «Вакуум туралы трактатты» жазды. Химия,биология,медицина салаларына қатысты  «Адам мүшелері жайында», «Жануарлардың дене мүшесі ,қызметі мен қабілеттілігі жайлы » трактарын жазды. Құқықтық,азаматтық ғылымға  «Азаматтық саясат», «Бақытқа жету жайында », «Қайырымды қала тұрғындары», «Теология» (Иләһи ғылым)  трактаттарын жазды.

«Азаматтық ғылым» трактатының 4 бөлімінде «Азаматтық қоғамдар» (73 бет) адамды ең жоғарғы дәрежеде жетілетін жануар түріне жатқызады.

Адам қоғамын ұлы,орташа,шағын қоғамдарға бөледі. Ұлы қоғам-бірімен бірі біріккен  және көмек көрсететін көп халықтардың жиынтығы.Орташа қоғам-бір халық .Шағын қоғам- бір қаланың төңірегіне топтасқан қоғам

Қала жетілудің ең жоғарғы сатысы.Ауылдар,мөлтекаудандар,көшелер ,үйлер толық емес қоғам. Бұлардың ішіндегі ең жетілмегені  үй ішіндегі қоғам деп көрсетеді. Әл-Фараби халықтардың ерекшелігі мен оның себептерін атайды: «Бір халықтан екінші халықтың 3 табиғи айырмашылығы бар.; табиғи жаратылысына, табиғи мінез -құлық белгілері, адамдардың мінезіне байланысты .Сондай –ақ ,тіл айырмашылығы » деп мысал келтіреді.

6 бөлім «Қайырымды қала» (85 бет)  адам бақытқа жетелейтін ұстазға мұқтаж дейді . Қайырымды қала тұрғындарының  бақытқа кенелуі үшін білуі қажет нәрселерге тоқталады.

7 бөлім «Қайырымды қалаға теріс қалалар » (99 бет)  Жаратылысынан хайуан тәріздес адамдар қала тұрғындары болып табылмайды. Сол сияқты надан қала, мансапқор қала , пасық қала,ұжымды қала,адасқан қала деп бірнеше түрге жіктейді. Надан қала тұрғындары ішіп-жеу,сезім рақатына бату,тек қана көңіл көтерумен айналысатын адамдарды көрсетеді. Ұжымды қала-тұрғындары бір-бірімен тең,әрбір тұрғыны не қаласа,соны істеуге ерікті қала.  Бұлардың заңдары жеке адамдардаң ешқайсысына ешбір артықшылық жасамайды. Олардың тұрғындары бір-біріне ұқсастығы да ,айырмашылығы да бар топтарды құрайды.  Бұл қалада пасықтық пен абзалдық ұштасып отырады. Олар өз басшыларын өздері тағайындайды. ,ал басшылық етушілер өз бағыныштыларының еркін орындайды.  Әрбір надан қала өз алдына мақсатын қояды.Басшылық ең қажет заттарға ,байлыққа,жан рақатына,сый құрметке,даңққа,жеңіске ,азаттыққа жетуді алдына мақсат еиіп қояды. Мұндай басшылық ақшаны түрлі нәрселер сатып алуға жұмсайды.Бұларды жаудан қорғау үшін қажетті тапқырлық пен ақыл ой көрсететін ең  қайырымды басшы болп есептеледі.Мансапқор қалалар қатал келеді. Өз байлығына масаттанады.,ойын-күлкіге беріледі. Барлық осы қалаларды өз бойында біріктіретін бұл қалада пасықтық пен абзалдық ұщтасып отырады, өзіміз жоғарыда атап өткендей, басшылықтың қандайы болсада кездеседі. Бұл қаланың жұртының өздерін басқаратын басшысына ешқандай қатынасы болмайды, өйткені бұлар өз басшыларын өздері тағайындайды, ал басшылық  етушілер не істесе де өз бағыныштыларының еркін орындайды. Бұлардың басшылары бағыныштыларының еркіне бағынады, ал соңғылар басшылардың бұйрығына мойын ұсынбайтын болғандықтан, бұл қалаларда шындығына келгенде басша да жоқ, бағынушы да жоқ. Оларда кімде-кім қала тұрғындарына еркіндік берсе, кімде-кім  солардың тілегін, талабын қанағаттандырса, олардың осы еркіндігін қорғаса және солардың бір-біріне және  дұшпандарына деген алуан түрлі тілек-талаптарын орындап, кімде-кім өзінің тілегін қажетті заттарымен ғана тежеп отыратын болса осылардың бәрі мадақтауға тұратын құрметті адамдар болып табылады.{Әл-Фараби. Азаматтық саясат.Бейрут-Любнан: Дар-уа-мактабатуль-хиляль,1996. Аударған Ж.Сандыбаев.)

Адамның бақытқа кенелуі хақында  бір затты анықтау жағынан екі адам тең қабілетті болуы мүмкін,бірақ соны біреуі тез арада жасап  тастайды,екіншісі баяу жасайды деп көрсетеді. Пасық қала-бұл тұрғындары әуелгі бастамаға сеніп,бақытты қиялдап ,арман етіп бірақ соған жеткізетін әркеттердің бірде бірін орындамайтын тұрғындарды сынайды.
«Бақытқа жету жайында »еңбегінің бесінші бөлімінде   «Тәлім және тәрбие »тарауында тәлім тек сөзбен іске асырылады.,тәрбиелеу –халықтардың бойына білімге негіделген этикалық ізгіліктермен өнерлерді дарыту  деп жіктейді.Бұл ретте ол Платонға жүгініп оқып үйрену әдістерін көрсетеді.Ерікті және күштеп тәрбиелеу түрлерін ажырата отырып,оның ішінде ерікті түрде оқып,үйренетін адамдар бойына ізгі қасиеттер мен шешендік өнері  дарыған  адамдар   және олардың басқа адамдарды тәрбиелеуде қолданаты басты аргументтері нақыл сөздер ,иландыру әдісі деп атайды. Жұртты тәрбиелеу үшін қолданылатын білімдерді үш сатыға бөледі. 
Әл-Фараби өз заманының алдыңғы қатарлы білімді,жарық нұрлы,мол шапағатты адамы болумен бірге өз білімін басқаларға үйретуші Ұлы ұстаз да бола білді.Солардың бірі Ибрахим әл-Мервузиге үйретсе,екіншісі-Юханна ибн Хайланнан логика саласын өзі де үйренді.Грамматикадан оған тәлім берген ұстаы-Әбу Бәкр ибн әс-Сирадж болды.Ибн Халлиқанның тұжырымдамасына сәйкес Әл-Фараби өзінің көптеген еңбектерін Бағдатта жазады. Ол осы қалада жиырма жылдай уақыт тұрды.Сарай ғалымы болмаған ұстаз Халебте тұрақтамай Дамаскіде тұрды. Өте кішіпейіл,қарапайым киініп,барға қанағат қылатын .Жасы ұлғайған шағында оқшау өмір кешіп ,уақытының басым бөлігін бұлақ жағасында отырып жұмыстарын жазатын еді.Өмір рақатына қызығып мансап қумаған. Ол интеллектуалды еркіндік пен ақиқатқа құштар болды. 
 Сирия әміршісі Сейф әд-Даулә үлкен құрмет көрсетіп қазынадан қалағанын алуға ұсыныс жасайды,алайда ғалым өзіне белгіленген күндік 4 дирхемін қанағат тұтқан.Әл-Фараби араб,парсы,тағы бірнеше тілдерді жетік біле тұра түркіше киінген.(3)
«Қайырымды қала тұрғындарының өзқарасы туралы кітапті» Әл-Фараби Бағдатта бастап,Иран жерінде жалғастырады. Дамаскіде аяқтайды. (Махмұд Әл-Хафнидің алғысөзінен)  Кітап жарық көрген соң ойшыл оны бөлімдерге бөледі. 6 тараудан тұрады.

Ғалым өмірбаянында мынадай аңызды оқиға бар: Фараби тақта отырған патша Сейф әд-Дауләнің сарайына кіргенде оның жайғасуын сұрайды. Ғалым: «Өзімнің дәрежеме сай отырайын ба,әлде сенің мәртебеңе сай 

 ма ?» - деп сұрайды ». Патша оған :  « Өзіңнің дәрежеңе сай
     деп »,-деп жауап беріпті. Сонда ғалым барлық әмірлерден өтіп,патшаның                                    өзін ығыстырып таққа отырған екен.Тарихшылардың айтуынша ғалым өз ажалынан ,хижраның 339 жылы Дамаскіде қайтыс болған. Оның жерлеуіне  Дамаск әміршісі Сейф әд-Даулә қатысады. Қаладан шығатын кіші қақпадан шыға берісте жерленген. Тәуелсіздік алған тұста тұңғыш президентімізН.Ә.Назарбаев  Әл-Фарабидің басына күмбезін қайта жаңғыртуға пәрмен етіп, қазақ даласынан шыққан ұлы тұлғаға құрмет көрсетті.
Қорыта келгенде,Әл-Фарабидей Ұлы ұстаздың әділ қоғам,адамдар арасындағы түсінушілік пен қайырымдылық ,бақытқа жету жолында бір-біріне көмек беру, тәлім мен тәрбие,бейбітшілік пен достық, жаман мінез бен соғысты айыптау идеясы бүгінгі күні де өміршең күйінде қалып отыр. Ұлт-азаттық қозғалыс,тәуелсіздік ұғымы ,отаршылдықпен күреске астасып жатыр. Мектепте Әл-Фарабидей тау тұлғаның еңбектеріне үлкен құрметпен қарап ,оның ізгілікті насихатын оқушылар жүрегіне ұялату міндеті бүгінгі мұғалімдер алдындағы жауапты жүк дер едім.

